
иқтисодиёт фанлари доктори, профессор, 
Тошкент молия институти; 

Арабов Нурали Уралович – иқтисодиёт фанлари 
доктори, профессор, Самарқанд давлат 
университети; 

Худойқулов Садирдин Каримович – иқтисодиёт 
фанлари доктори, доцент, Тошкент давлат 

университети; 

Яхшиликов Жўрабой – фалсафа фанлари 

фанлар доктори, доцент, Тошкент давлат 

Жуманиёзова Муҳайё Тожиевна – педагогика 
фанлари доктори, доцент, Ўзбекистон давлат 
жаҳон тиллари университети; 

Ибрахимов Санжар Урунбаевич – педагогика 
фанлари доктори, Иқтисодиёт ва педагогика 
университети; 

Жавлиева Шахноза Баходировна – педагогика 

фанлари бўйича фалсафа доктори (PhD), 

Самарқанд давлат университети;  

Бобомуротова Латофат Элмуродовна - 
педагогика фанлари бўйича фалсафа доктори 
(PhD), Самарқанд давлат университети. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 
университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

Kirish. Hozirgi kunda dunyoning barcha mamlakatlarida va jamiyatning har qanday 

ijtimoiy guruhlarida nogironlar nogironlar deb ataladigan shaxslar mavjud. Dunyoda ularning 

soni sezilarli va oʻsishda davom etmoqda. Bu esa ularni avvalo jamiyatda oʻz oʻrnini topishlari, 

boshqalarga muhtoj boʻlmasliklari uchun sogʻlom muhitga moslashtirish va ular bilan teng 

huquqlilik asosida taʼlim berish talablarini qoʻyadi. Xalqaro huquqiy meʼyoriy hujjatlarda shu 

jumladan, Oʻzbekiston Respublikasi Konstitutsiyasida ham “har kim bilim olish huquqiga ega” 

deb belgilab qoʻyilgan.  

Tadqiqot metodologiyasi. Tadqiqotning asosiy maqsadi Oʻzbekistonda mustaqillikka 

erishilganidan soʻng alohida taʼlim ehtiyojiga ega boʻlgan aholi qatlamlariga boʻlgan 

munosabatini aniqlashdan iborat. Buning uchun tadqiqot metodologiyasini tashkil etuvchi bir 

qator usullar qoʻllanildi. Tadqiqot quyidagi nazariy usullardan foydalangan holda amalga 

oshirildi: tizimli tahlil va sintez, induksiya va deduksiya, taqqoslash, tasniflash, umumlashtirish 

va tizimlashtirish. 

Mavzuga oid adabiyotlar tahlili. Oʻzbekistonda alohida taʼlim ehtiyojiga ega boʻlgan 

insonlarni ijtimoiy himoyalash sohasidagi islohotlar mavzusida quyidagi olimlar soʻz yuritgan. 

Xoliqulova X. Y. oʻzining Oʻzbekistonda imkoniyati cheklangan shaxslarni himoya qilish 

siyosati nomli dissertatsiyasida quyidagi masalalarga toʻxtalgan: Insoniyat ijtimoiy siyosiy 

maʼnaviy va maʼrifiy hayotida imkoniyati cheklanganlarga boʻlgan munosabat, Imkoniyati 

cheklangan bolalarning ixtisoslashtirilgan maktab internatlardagi taʼlimi va inklyuziv 

taʼlimning rivojlanish asoslari va boshqa muhim masalaga toʻxtalgan.  

Usmonov M. A. oʻzining Oʻzbekistonda keksalar va nogironlarning ijtimoiy 

himoyalashning tashkiliy huquqiy muammolari nomli dissertatsiyasida keksalar va nogironligi 

boʻlgan shaxslarni huquqiy himoyalash maqsadida qabul qilingan qonun hujjatlari 

prezidentlari haqida soʻz yuritgan. 

Muhokama. Nogironligi boʻlgan shaxslarga nisbatan davlat siyosatining asoslarini, 

1991-yil 18-noyabrda qabul qilingan “Oʻzbekiston Respublikasida nogironlarni ijtimoiy himoya 

qilish toʻgʻrisida”gi qonunda batafsil yoritib berilgan. Bu qonun nogironlarning ijtimoiy-

huquqiy holatini belgilab beruvchi huquqiy asos hisoblanadi. Bu qonunga 2010 va 2013-yilda 

oʻzgartirish va qoʻshimchalar kiritilgan. Ushbu qonunda nogironligi boʻlgan shaxslarning oʻz 

huquq va erkinliklarini amalga oshirishda Oʻzbekiston Respublikasining barcha fuqarolari bilan 

teng imkoniyatlar yaratish, ularning hayotiy faoliyatidagi cheklovlarni bartaraf etish, jismoniy 

imkoniyati cheklangan shaxslarning huquqlarini himoya qilish va toʻlaqonli hayot kechirish 

jamiyat hayotida faol ishtirok etish,imkonini beradigan qulay shart-sharoitlar yaratishni 

belgilab beradi. Shuningdek, bu qonunda nogironligi boʻlgan shaxslar ham fuqarolik burchlarini 

bajarish lozimligi taʼkidlangan.  

Oʻzbekiston mustaqillikka erishgandan soʻng, jamiyatda bozor iqtisodiyotiga oʻtish 

jarayonida aholini ijtimoiy himoyasini taʼminlash davlat siyosatining bosh yoʻnalishi boʻlib 

qoldi. Binobarin, mamlakatda oʻtkazilgan barcha islohotlarning asl maqsadi insonga munosib 

turmush sharoitlarini vujudga keltirish edi. Prezident Islom Karimov tomonidan ishlab 

chiqilgan, jahon tan olgan besh tamoyilning muhim qismi aholini kuchli ijtimoiy himoyalash 

ekanligi ham shu bilan bogʻliqdir. Oʻzbekiston hukumati ana shu besh tamoyil asosida oʻtish 

davrida aholini ijtimoiy himoyalash yuzasidan zarur choralar koʻrdi. Bu choralar odamlarning 

turmush darajasini keskin pasayib ketishining oldini olishda muhim rol o ʼynadi hamda 

respublikada osoyishtalik va barqarorlikni saqlash omili boʻldi. Mustaqillikning dastlabki 

davridan boshlab aholining kam taʼminlangan qismini qoʻllab-quvvatlash borasida koʻrilgan 

chora-tadbirlar, ijtimoiy siyosatni amalga oshirishning muhim yoʻnalishlaridan biri boʻldi. 

Birinchi Prezident I.Karimov, — aholining ijtimoiy jihatdan nochor tabaqalari — pensionerlar, 

nogironlar, koʻp bolali va kam daromadli oilalar, ishsizlar, oʻquvchi yoshlar, shuningdek, qayd 

etilgan miqdorda daromad oluvchi kishilarni himoya qilish davlatning muqaddas burchidir, 

degan qoidaga asoslanib ish tutdik”. degan edi. Nafaqaxoʻrlarning ijtimoiy ahvolini eʼtiborga 

olib, eng kam pensiyaning mutlaq miqdori ish haqining eng kam miqdoridan oshiqroq boʻlishi 

muttasil taʼminlanib kelindi. Bu yoʻl ijtimoiy adolat tamoyillariga toʻla mos kelar edi. Masalan, 

1998-yil 1-iyuldan ish haqining eng oz miqdori 1100 so ʼm boʻlgani holda, qarilik pensiyasining 

eng kam miqdori 2100 soʻmni tashkil etdi, nogironlik pensiyasi esa bundan ham ortiq boʻlgan. 

Oʻzbekistonda nogironlar shaxslarni qonun doirasida ijtimoiy himoya kafolatlangan. Masalan: 

Oʻzbekiston Respublikasining 80 dan ortiq meʼyoriy-huquqiy hujjatlarida nogironligi boʻlgan 

shaxslarning jamiyat hayotida ishtirok etishi, oʻz manfaatlarini himoya qilish huquqlari 

mustahkamlab qoʻyilgan. Fuqarolik, iqtisodiy, siyosiy va boshqa konstitutsiyaviy huquq va 

erkinliklarni amalga oshirishda ularga boshqa fuqarolar bilan teng imkoniyatlar yaratilgan. 

Nogironlarning huquqlari bir qator qonunlarda, xususan: “Taʼlim toʻgʻrisida”, “Fuqarolar 

salomatligini muhofaza qilish toʻgʻrisida”, “Nogironlarni ijtimoiy himoya qilish toʻgʻrisida”, 

“Bandlik toʻgʻrisida”gi Bola huquqlarining kafolatlari toʻgʻrisida”, “Fuqarolarning davlat pensiya 

taʼminoti toʻgʻrisida”, “Mehnatni muhofaza qilish toʻgʻrisida”, “Jismoniy tarbiya va sport 

toʻgʻrisida”, Oʻzbekiston Respublikasi Mehnat kodeksi singari qonunlarda ularning huquq va 

erkinliklari kafolatlangan. Nogironligi boʻlgan shaxslarga nisbatan davlat siyosatining 

asoslarini, 1991-yil 18-noyabrda qabul qilingan “Oʻzbekiston Respublikasida nogironlarni 

ijtimoiy himoya qilish toʻgʻrisida”gi qonunda batafsil yoritib berilgan. Bu qonun nogironlarning 

ijtimoiy-huquqiy holatini belgilab beruvchi huquqiy asos hisoblanadi. Bu qonunga 2010 va 

2013-yilda oʻzgartirish va qoʻshimchalar kiritilgan. Ushbu qonunda nogironligi boʻlgan 

shaxslarning oʻz huquq va erkinliklarini amalga oshirishda Oʻzbekiston Respublikasining 

barcha fuqarolari bilan teng imkoniyatlar yaratish, ularning hayotiy faoliyatidagi cheklovlarni 

bartaraf etish, jismoniy imkoniyati cheklangan shaxslarning huquqlarini himoya qilish va 

toʻlaqonli hayot kechirish jamiyat hayotida faol ishtirok etish,imkonini beradigan qulay shart-

sharoitlar yaratishni belgilab beradi. Shuningdek, bu qonunda nogironligi boʻlgan shaxslar ham 

fuqarolik burchlarini bajarish lozimligi taʼkidlangan. Mazkur qonundan koʻrinib turibdiki, 

nogironlar Oʻzbekiston Respublikasining Konstitutsiyasi va boshqa qonun hujjatlarida 

mustahkamlab qoʻyilgan ijtimoiy-iqtisodiy va shaxsiy huquq va erkinliklariga toʻliq ega boʻlib, 

davlat tomonidan nogironlarni kamsitmaslik prinsipi oʻrnatilgan.: Oʻzbekiston Respublikasi 

Vazirlar Mahkamasining 1994 yil 24 iyundagi 319-son qarori asosida ; Oʻzbekiston 

Respublikasi qonunchiligida nogironligi boʻlgan shaxslar uchun quyidagi qoʻshimcha imtiyozlar 

nazarda tutilgan:  

I va II guruh nogironlariga, oylik pul nafaqasini toʻlash,  

statsionar tibbiyot muassasalarida boʻlganida oziq-ovqat uchun haq toʻlashdan ozod 

qilish Vazirlar Mahkamasining 1997 yil 2 dekabrdagi 532-son qarori asosida; 

tibbiy xulosaga muvofiq protez-ortopediya buyumlari, nogironlar aravachalari, 

“Nogironlarni ijtimoiy himoya qilish toʻgʻrisida”gi qonun, 26-moddaga koʻra;  

tayanch vositalari va boshqa texnik vositalar bilan bepul taʼminlash eng kam ish 

haqining uch baravari miqdorida daromad soligʻi va jismoniy shaxslarni yer soligʻidan 

toʻlashdan ozod qilish (Soliq kodeksi, 380-modda); 

yoʻlovchi transport vositalaridan foydalanayotgan nogironlarga har oyda benzin uchun 

kompensatsiya toʻlash Oʻzbekiston Respublikasi Vazirlar Mahkamasining 1993 yil 27 maydagi 

258-son qarori; 

I guruhdagi koʻzi ojizlar uchun) uchun uy-joy kommunal xizmatlarini toʻlashga har oyda 

pul kompensatsiyasi beriladi Prezidentning 2003 yil 27 martdagi PF-3227-son qarori asosida ; 

shahar yoʻlovchi transportida (taksidan tashqari) I guruhdagi koʻrish nogironlari 

hamrohlik qiluvchi shaxs bilan birga bepul yurish (“Shahar yoʻlovchi transportidan bepul 

foydalanishni tartibga solish toʻgʻrisida”gi Qonun, 1-modda); 

(I va II guruh nogironlari) shahar atrofi yoʻlovchi transportida (taksidan tashqari) va 

yoʻlovchi tashish poyezdida hamrohlik qiluvchi shaxs bilan birgalikda maʼmuriy hudud 

doirasida bepul sayohat qilish (Vazirlar Mahkamasining 1993 yil 27 maydagi № 258 sonli 

qarori) 

Nogironligi boʻlgan shaxslar bandligini taʼminlash ham mamlakatimiz siyosatining 

ustuvor yoʻnalishlaridan biri hisoblanadi. Nogironligi boʻlgan shaxslar bandligini taʼminlashda 

hukumat tomonidan ishlab chiqiladigan va Oʻzbekiston Respublikasi Oliy Majlisi palatalari 

tomonidan tasdiqlanadigan har yili ish oʻrinlari tashkil etish va aholi bandligini taʼminlash 

dasturlari muhim ahamiyat kasb etadi. 2015-yilgi dastur 987,5 mingta ish oʻrinlarini yaratishga 

yordam berdi shundan 203,7 mingtasini ayollar, yolgʻiz va katta yoshli fuqarolar, odam savdosi 

qurbonlari nogironlar egalladi. Bunday koʻplab ish oʻrinlarini yaratishda kasanachilikning 

barcha shakllari, tadbirkorlik faoliyati, hunarmandchilik va boshqa sohalarni rivojlantirish 

yotadi. Nogironligi boʻlgan shaxslarga Ishga marhamat Monomarkazlarda kasbga oʻrgatish va 

bandlik xizmatlari koʻrsatilmoqda. Ish plus telegram kanali orqali ham har xil turdagi 

nogironligi boʻlgan shaxslar oʻzlariga munosib ish oʻrinlari bilan taʼminlanmoqdalar. Bundan 

tashqari telegram ijtimoiy tarmogʻida huquq+ bot ham ishga tushirildi bu botni ishga 

tushirishdan maqsad nogironligi boʻlgan shaxslarga huquqiy yordam koʻrsatishdir. Bundan 

koʻrinib turibdiki davlatimiz nogironligi boʻlgan shaxslarga ham maʼnaviy ham huquqiy 

jihatdan yordam koʻrsatib kelmoqda. Huquqiy sohadagi ishlar bilan birgalikda Ijtimoiy sohada 

ham nogironlarga yordam koʻrsatmoqda. Oʻzbekiston Respublikasi Vazirlar Mahkamasining 

2015-yil 10-avgustdagi qabul qilgan qaroriga koʻra “Keksalar va nogironlarni manzilli ijtimoiy 

himoya qilish hamda qoʻllab-quvvatlashni yanada kuchaytirish chora-tadbirlari toʻgʻrisida”gi 

qarori bilan keksalar va nogironlarga ijtimoiy xizmatlar quyidagi shakllarda taqdim etiladi: 

yashash joyidagi ijtimoiy qoʻllab-quvvatlash xizmatlari va maslahat xizmatlari; 

uyda parvarishlash xizmatlari; 

kunlik yoki qisqa muddatli muassasalarda xizmatlar; 

turar-joy muassasalarida xizmatlar. 

Nogironlarni yashash joyidagi ijtimoiy qoʻllab-quvvatlash xizmatlari hamda maslahat 

xizmatlari tuman (shahar) Bandlikka koʻmaklashish va aholini ijtimoiy muhofaza qilish 

markazlari tomonidan koʻrsatiladi va quyidagi turlarni oʻz ichiga oladi: 

aholini ijtimoiy muhofaza qilish va ijtimoiy xizmatlar koʻrsatish masalalari boʻyicha 

maslahatlar berish, tegishli tashkilotlarga yuborish; 

sogʻligʻiga koʻra muhtoj boʻlgan keksalar va nogironlarga ularga homiylik oʻrnatishda va 

homiylarning oʻz vazifalarini bajarishini nazorat qilishda yordam berish. 

protez-ortopediya buyumlari va reabilitatsiyaning texnik vositalarini olishda 

koʻmaklashish; 

alohida eʼtiborga muhtoj yolgʻiz keksalar va nogironlarga bepul yoki imtiyozli dori 

vositalari bilan taʼminlashda yordam koʻrsatish; 

alohida parvarishga muhtoj yolgʻiz keksalar va nogironlarga asosiy oziq-ovqat va 

gigiyena vositalari bilan bepul taʼminlashda yordam koʻrsatish. 

Davlatimiz yolgʻiz keksalarga manzilli yordam koʻrsatmoqda Ijtimoiy xizmatlar 

markazlari yolgʻiz yashovchi keksalar va nogironlarga uy sharoitida xizmat koʻrsatiladi va bu 

xizmatlar quyidagilarni oʻz ichiga oladi: maishiy xizmatlar, jumladan, oziq-ovqat, zarur sanoat 

tovarlari va dori-darmonlarni sotib olish va uyga yetkazib berish, ovqat pishirish va tozalashda 

yordam berish, gigiyena xizmatlari va boshqalar. 

Keksalar va nogironlar uchun shifoxona yoki sihatgohlarda (nogironlarni reabilitatsiya 

qilish markazlari, yolgʻiz keksalar, nafaqaxoʻrlar va nogironlar uchun aloqa va dam olish 

markazlarida, ) ijtimoiy xizmatlar koʻrsatiladi. Bundan tashqari bu markazlarda oʻz-oʻzini 

parvarish qilish koʻnikmalarini oʻrgatish, mustaqil harakat va yoʻnalish, reabilitatsiyaning 

texnik vositalaridan foydalanish; 

keksalar va nogironlarning ijtimoiy integratsiyalashuvi chora-tadbirlari qonun 

hujjatlariga muvofiq pullik va bepul asosda sanatoriy-kurortda davolanish xizmatlari ham 

mavjud. 

Qariyalar va nogironlar uchun turar-joy muassasalarida ijtimoiy xizmatlar quyidagilarni 

oʻz ichiga oladi: 

doimiy parvarishlash, shaxsiy xizmatlar koʻrsatish, qulay uy-joyni mebel, jihozlar, 

koʻrpa-toʻshaklar bilan taʼminlash, kiyim-kechak va poyabzal, boshqa zarur buyumlar bilan 

taʼminlash, yoshi va sogʻligʻining holatini hisobga olgan holda ratsional va parhez ovqatlanishni 

tashkil etish; 

birinchi tibbiy yordam koʻrsatish, tibbiy koʻrikdan oʻtkazish, zarurat tugʻilganda 

ixtisoslashtirilgan shifoxonalarda davolanish, tibbiy koʻrsatkichlar boʻyicha protez-ortopediya 

buyumlari, reabilitatsiya texnik vositalari bilan taʼminlash; 

maxsus psixologik-pedagogik yordam koʻrsatish, hayotiy koʻnikmalarni rivojlantirish; 

qiziqishlarni shakllantirish va rivojlantirish uchun boʻsh vaqtlarini mazmunli oʻtkazish 

maqsadida kitobxonlik klubi va toʻgarak ishlarini tashkil etish; 

nogironlarni maxsus maktab-internatlarni tark etishi va mustaqil yashashi yoki oilasi 

bilan yashashi uchun sharoit yaratish. 

2016-yildagi amalga oshirilgan islohotlar natijasida Nogironligi boʻlgan shaxslarga 

aloqador barcha maʼlumotlar Oʻzbekiston Respublikasi Moliya vazirligi, Xalq taʼlimi vazirligi, 

Oliy va oʻrta maxsus taʼlim vazirligi va boshqa manfaatdor shaxslar huzuridagi vazirliklar va 

idoralar tomonidan Davlat xizmatlarining yagona reestriga, kiritiladi. Davlat organlari, 

fuqarolarning oʻzini oʻzi boshqarish organlari va ijtimoiy xizmatlar koʻrsatuvchi boshqa 

tashkilotlar nogironlarga koʻrsatiladigan ijtimoiy xizmatlar shakllari, turlari, shartlari, 

muddatlari, hajmlari hamda ularni koʻrsatish sifatini nazorat qilish chora-tadbirlari toʻgʻrisida 

aholini xabardor qilishlari shart deb belgilab qoʻyilgan. Ijtimoiy xizmatlar va ijtimoiy yordam 

oluvchi nogironlar toʻgʻrisidagi maʼlumotlar Oʻzbekiston Respublikasi Mehnat va aholini 

ijtimoiy muhofaza qilish vazirligi, Sogʻliqni saqlash vazirligi, Moliya vazirligi tomonidan boshqa 

manfaatdor vazirliklar va idoralar bilan birgalikda Oʻzbekiston Respublikasining Yagona 

reyestriga kiritiladi. Ijtimoiy xizmatlar va ijtimoiy yordam oladigan keksalar va nogironlar 

Ijtimoiy xizmatlar va ijtimoiy yordam koʻrsatilayotgan keksalar va nogironlar toʻgʻrisidagi ochiq 

maʼlumotlar vazirlik va idoralarning rasmiy veb-saytlarida, shuningdek, Oʻzbekiston 

Respublikasi Yagona interaktiv davlat xizmatlari portalida joylashtirilgan. Yuqoridagi 

islohotlar bilan birga Nogironligi boʻlgan shaxslarni jamiyatga moslashuvini ta'minlash 

maqsadida Respublika bolalar ijtimoiy moslashuvi markazi tashkil etilgan. Markazning 

vazifalari quyidagilardan iborat: 

bolalar ijtimoiy moslashuvi muammolarini oʻrganish, koʻrsatib oʻtilgan muammolarni 

hal еtish yuzasidan maqsadli kompleks dasturlarni ishlab chiqish, shuningdek bolalar oʻrtasida 

jismoniy imkoniyatlari cheklangan, ijtimoiy va huquqiy jihatdan xatarli guruhlar paydo 

boʻlishiga olib keladigan omillarning salbiy taʼsirini kamaytirish; 

bolalarning alohida nochor guruhlarini qoʻllab-quvvatlash va ijtimoiy moslashtirish 

sohasida Vatan tajribasini, rivojlangan xorijiy davlatlar tajribasini chuqur oʻrganish va 

umumlashtirish, bolalarning ijtimoiy moslashuvi masalalari bilan shugʻullanuvchi davlat 

muassasalari va nodavlat muassasalarning amaliy faoliyatida ulardan foydalanish yuzasidan 

takliflar ishlab chiqish; 

bolalar bilan ishlaydigan mutaxassislarni tayyorlash va qayta tayyorlash tizimini 

oʻrganish, zamonaviy talablarni va standartlarni hisobga olgan holda tizimning samaradorligini 

oshirishga doir kompleks dasturlar ishlab chiqish; 

bolalarning ijtimoiy moslashuvi masalalari boʻyicha oʻquv-metodik va maʼlumotnoma 

qoʻllanmalarning holati va sifatini tahlil qilish hamda ularni takomillashtirish yuzasidan 

takliflar ishlab chiqish; 

bolalarning maqsadli guruhlariga tegishli davlat dasturlari va jamoat loyihalari 

bajarilishi monitoringini olib borish, ularni amalga oshirish samaradorligini kuchaytirish 

yuzasidan takliflar ishlab chiqish; 

bolalar va oilalar bilan ijtimoiy ishlar masalalarida ijtimoiy muhofaza qilish 

muassasalari bilan oʻzaro aloqani amalga oshirish, ijtimoiy ishlar boʻyicha taʼlim standartlarini 

takomillashtirish, bolalarni ijtimoiy muhofaza qilish tizimida “ijtimoiy xodim” maqomini 

mustahkamlash; 

bolalarga ruhiy-pedagogik, taʼlim va reabilitatsiya dasturlarini amalga oshirish yoʻli 

bilan amaliy yordam koʻrsatish; 

bolalar huquqlarini himoya qilish, bolalar psixologiyasi va yoshga oid psixologiya, 

pedagogika, tibbiyot sohasidagi ilmiy tadqiqotlar natijalarini, bolalarning zaif guruhlarini 

qoʻllab-quvvatlash va ijtimoiy moslashtirish sohasidagi xalqaro tajribani keng jamoatchilikka 

yetkazish yoʻli bilan bolalarni ijtimoiy moslashtirish masalalarida maʼrifiy va targʻibot faoliyati, 

bolalarning ijtimoiy moslashtirish masalalarini hal еtishga barcha manfaatdor tomonlarni jalb 

еtish. 

Respublika ijtimoiy moslashuv markazining nogiron bolalarga ijtimoiy xizmat 

koʻrsatuvchi xodimlari, tomonidan bolalar huquqlarini himoya qilish mavzusida respublikamiz 

va xorijdagi yetakchi jurnallarda ikki yuzdan ortiq ilmiy maqolalar chop etishgan respublika va 

xalqaro miqyosdagi ilmiy-amaliy anjuman, forum, simpoziumlarda maʼruzalar bilan 

qatnashmoqda. Ommaviy axborot vositalarida, “Axborot”, “Davr”, “Poytaxt” kabi axborot-

tahliliy koʻrsatuvlarda, “Oʻzbekiston”, “Yoshlar”, “Oriyat-dono” radiokanallarida aholining 

ijtimoiy himoyaga muhtoj qatlamlari muammolari tizimli yoritib borilmoqda. Ular keng 

jamoatchilik va mutaxassislarni bolalar va oilalarni ijtimoiy qoʻllab-quvvatlash sohasidagi 

yutuqlar va yangiliklar haqida maʼlumot berishga qaratilgan. Respublika bolalar ijtimoiy 

moslashuvi markazi tomonidan quyidagi ishlar amalga oshirilmoqda: 

1) 553 ta seminar-treninglar, ulardan: Respublika viloyatlaridan 6531 nafar 

mutaxassislarni (oʻquv, ixtisoslashtirilgan, taʼlim muassasalarining psixologlari, pedagoglari va 

oʻqituvchilari, KDN masʼul kotiblari, prokuratura va ichki ishlar organlari xodimlari, advokatlar, 

oʻzini oʻzi boshqarish organlari) qamrab olgan 348 ta oʻquv seminarlari; oʻtkazilgan. Bu seminar 

treninglar ilgʻor mahalliy va xorijiy tajribani hisobga olgan holda, aholining ijtimoiy himoyaga 

muhtoj toifalari bilan ishlashga, zamonaviy yondashuvlarni mutaxassislarning amaliy 

faoliyatiga joriy etishga qaratilgan. Bolalarni ijtimoiy himoya qilish tizimi mutaxassislari uchun 

42 ta maʼruzalar oʻtkazildi (475 nafar) tinglovchi ishtirok etdi. 

2) Rivojlanishida nuqsoni boʻlgan bolalar va ixtisoslashtirilgan taʼlim muassasalari 

oʻquvchilari uchun 25 ta sport tadbirlari tashkil etildi., Chinoz, Samarqand, Qoʻqon, Nukus, 

Andijon, Termiz, Qarshi, Yangiyoʻl shaharlarida 4874 kishi ishtirok etdi.  

Oʻzbekistonda nogironligi boʻlgan shaxslarni birlashtirish maqsadida nogironlar 

jamiyatlari tashkil etilgan. Bu jamiyatlar nogironlarga har tomonlama yordam berish 

maqsadida tashkil etilgan. Bunday jamiyatlarga misol tariqasida Oʻzbekiston Karlar jamiyatini 

misol keltirish mumkin Oʻzbekiston karlar jamiyati boʻlimlarining statistik maʼlumotlariga 

koʻra eshitish va nutqida nuqsoni boʻlgan shaxslarning umumiy soni eshitish qobiliyatini 

butunlay yoʻqotgan va zaif eshituvchilar soni va tarkibi boʻyicha: eshitish qobiliyatini butunlay 

yoʻqotgan – 18303 nafar, eshitish qobiliyati zaif – 3875 nafar hisoblanadi. Qishloq joylarda 

11976 nafar aholi istiqomat qiladi. Yoshi boʻyicha: 7 yoshgacha — 674 kishi, 7 yoshdan 16 

yoshgacha — 3960 kishi, 16 yoshdan 50 yoshgacha va undan kattalar — 5081 kishi. Jins 

boʻyicha: erkaklar – 12427 kishi yoki jami eshitishda nuqsoni boʻlgan aholiga foiz hisobida 

56,03%, ayollar – 9751 kishi. 

Nogironligi boʻyicha: 1-2-guruh nogironlari – 8966 nafar, 3-guruh nogironlari – 4415 

nafar. Har bir viloyatda Xalq taʼlimi vazirligi tasarrufidagi kar va zaif eshituvchi bolalar uchun 

ixtisoslashtirilgan maktab-internatlar mavjud. Shuningdek, Xalq taʼlimi vazirligining 

ixtisoslashtirilgan maktabgacha taʼlim muassasalari – maktabgacha yoshdagi kar va zaif 

eshituvchi bolalar uchun bogʻchalar va ixtisoslashtirilgan guruhlar mavjud. 

Ixtisoslashtirilgan bogʻcha va maxsus guruhlarda eshitish va nutqida nuqsoni boʻlgan 

430 nafar bola tarbiyalanmoqda. Ixtisoslashtirilgan maktab-internatlarda 4260 nafar oʻquvchi 

tahsil oladi. Imkoniyati cheklangan shaxslar uchun ixtisoslashtirilgan kasb-hunar kollejlarida 

eshitish va nutqida nuqsoni boʻlgan 377 nafar fuqaro tahsil olmoqda. Eshitish va nutqida 

nogironligi boʻlgan 6566 nafar mehnatkash aholidan 248 nafari Karlar jamiyatida, 2439 nafari 

boshqa korxonalarda, 3879 nafari qishloq xoʻjaligida band. 6292 kar va soqov ishsizlar bor. 

Pensiya oluvchi karlar soni 15292 nafar: nogironligi boʻyicha – 11039 nafar, yoshi boʻyicha – 

4253 nafar.  

Oʻzbekiston Karlar jamiyati kar-koʻzi ojizlar uchun surdo-tarjimonlar muammolarga 

duch kelmoqda. Respublikada “surdo-tarjimon” mutaxassisligi boʻyicha kadrlar tayyorlash va 

taʼlim davlat tizimi hali shakllanish bosqichida. 

2007-2008-yillarda Yaponiyaning “JIGA” agentligi bilan xalqaro hamkorlik doirasida 

200 nafarga yaqin respublika fuqarolari imo-ishora tili boʻyicha oʻquv kurslarini tamomlab, 

surdo-tarjimon sertifikatlariga ega boʻldilar.  

Oʻzbekistonda nogironlarni qoʻllab quvvatlashning yana bir vositasi NNT lar tashkil 

qilish hisoblanadi. Nodavlat notijorat tashkilotlari nogironligi boʻlgan shaxslarga doir ijtimoiy 

dasturlarni ishlab chiqish va amalga oshiradi. Bugungi kunda ularning soni 580 dan ortiq 

ixtisoslashgan NNTga yetdi. Respublikaning barcha hududlarida tuzilmaviy boʻlinmalariga ega 

boʻlgan eng yirik NNTlarga quyidagilar kiradi: Oʻzbekiston nogironlar jamiyati, Oʻzbekiston 

koʻzi ojizlar jamiyati va Oʻzbekiston karlar jamiyati. Ushbu tashkilotlarning aʼzolari 100 dan 

ortiq yuridik va jismoniy shaxslardir. 

Natijalar. 2012-yilda Oʻzbekiston NNTlar milliy assotsiatsiyasi huzurida tashkil etilgan 

Maslahat kengashi nogironlarning huquq va manfaatlarini himoya qilish sohasida faoliyat 

yurituvchi 26 dan ortiq NNT vakillarini birlashtirgan maslahatchi davlat organi hisoblanadi. 

Maslahat kengashi tomonidan 2014-yilda Inson huquqlari boʻyicha Oʻzbekiston Respublikasi 

Milliy markazi va BMTTD koʻmagida BMTning Nogironlar huquqlari boʻyicha konvensiyasi va 

ratifikatsiya qilish va amalga oshirishga tayyorgarlik koʻrish boʻyicha Milliy harakatlar rejasi 

loyihasi ishlab chiqildi va Vazirlar Mahkamasiga kiritildi. Nodavlat notijorat tashkilotlari 

Nogironligi boʻlgan shaxslarga oid qonun hujjatlarini ishlab chiqish va monitoring qilishda faol 

ishtirok etmoqda. 2013-yilda ular ishtirokida “Ijtimoiy sheriklik toʻgʻrisida”, “Ekologik nazorat 

toʻgʻrisida”, “Davlat hokimiyati va boshqaruvi organlari faoliyatining ochiqligi toʻgʻrisida”gi 

qonunlar ishlab chiqildi. Nogironlarning nodavlat notijorat tashkilotlari nogironlarning siyosiy 

huquqlarini roʻyobga chiqarish va nogironlar manfaatlarini hisobga oluvchi qarorlar qabul 

qilish maqsadida siyosiy partiyalar bilan hamkorlikni yoʻlga qoʻydi.  

Xulosa. Oʻzbekistonda alohida taʼlim ehtiyojiga ega boʻlgan insonlarga munosabat yildan 

yilga yaxshilanib bormoqda. Nogironligi boʻlgan shaxslarni ijtimoiy huquqiy himoyalash davlat 

siyosating ustuvor yoʻnalishlaridan biri hisoblanmoqda. Ularni ish bilan taʼminlash borasida 

manzilli faoliyat olib borilmoqda. Ularning muammolari joyida hal qilish chorasini 

koʻrishmoqda.  

